ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը).
          «Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է պատմության և մշակույթի անշարժ հուշարձանների ամրակայման, նորոգման, վերականգնման և դրանց տարածքների բարեկարգման նախագծային աշխատանքների իրականացման անհրաժեշտությամբ: 
2. Ընթացիկ իրավիճակը և խնդիրները.
Հուշարձանի պահպանությունը ենթադրում է ոչ միայն հուշարձանի փաստացի ֆիզիկական վիճակի արձանագրում, իրավախախտումների վերաբերյալ արձանագրությունների կազմում, այլև հուշարձանի, նրա պատմականորեն ձևավորված լանդշաֆտի, ինչպես նաև համայնքի, բնակավայրի զարգացման ծրագրերում գործուն մասնակցություն, հուշարձանների հանրահռչակման, օգտագործման համապարփակ և հեռանկարային զարգացման ծրագրերի մշակում և իրականացում:
Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի գործող խմբագրությամբ կանոնադրությունը հնարավորություն է ընձեռում իրականացնել վերոնշյալ աշխատանքների միայն մի մասը (հանրահռչակման ծրագրեր, գիտակրթական նախագծեր և այլն), իսկ պատմության և մշակույթի անշարժ հուշարձանների ամրակայման, նորոգման, վերականգնման և դրանց տարածքների բարեկարգման նախագծային աշխատանքների իրականացումը դուրս է մնում հուշարձանապահպանության գործառույթից:
3. Կարգավորման նպատակը և բնույթը. 
Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի հսկողության ներքո գտնվող ավելի քան 19 000 հուշարձանների պահպանության, համակողմանի ուսումնասիրման և պատշաճ հանրահռչակման համար իրականացվող միջոցառումների շարքում առանձնակի տեղ ունեն պատմահնագիտական, պատմաճարտարապետական և պատմամշակութային կառույցներին վերաբերող նախագծերը, չափագրությունները, հանույթները, կտրվածքները, առանձին շինարարական դետալների գծանկարների, կրոկների, ենթադրվող գիտական վերակազմությունների վերաբերյալ փաստաթղթերը, որոնք ելակետային տվյալներ են պարունակում հուշարձանների ամրակայման, նորոգման, վերականգնման և դրանց տարածքների բարեկարգման վերաբերյալ ճարտարապետաշինարարական նախագծային փաստաթղթերի կազմման համար։
Ներկայում Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի զետեղարաններում առկա են շուրջ 100 000 մեծ և փոքր սկզբնաղբյուրներ, հուշարձանները ներկայացնող շուրջ 80 000 ապակե սևանկարներ, նեգատիվ ժապավեններ, լուսանկարներ և գրավոր այլ տեղեկություններ, որոնց հիման վրա մշակված քաղաքաշինական տարածական պլանավորման և ճարտարապետաշինարարական նախագծային փաստաթղթերը առավելագույնս կապահովեն հուշարձանների ամրակայմանը, նորոգմանը, ադապտացիային միտված աշխատանքների պատշաճ կատարումը՝ հուշարձանների սկզբնական կամ պատմականորեն ձևավորված կերպարի մասնակի կամ լրիվ ամբողջացնելու հրամայականով։
Վերոնշյալ քաղաքաշինական փաստաթղթերի կազմման համար անհրաժեշտ ելակետային տվյալները՝ հուշարձանների նախնական և այժմյան վիճակների համեմատման, վերականգնման նախապատրաստական աշխատանքների կազմակերպման ու մոնիտորինգի անցկացման համար պահանջվող տեղեկությունները հավաքագրելը, դասակարգելը և պահպանելը բխում են Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կանոնադրական խնդիրներից, հուշարձանների վերականգնման, բնակավայրերի պատմամշակութային հիմնավորումների, պատմության և մշակույթի անշարժ հուշարձանների պահպանության գոտիների, բնության հատուկ պահպանվող տարածքների ճշգրիտ նախագծերն առանցքային նշանակություն ունեն հուշարձանների և պատմական միջավայրի պահպանության գործում:
Սույն որոշման ընդունմամբ Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ը հնարավորություն կունենա իրականացնել վերոնշյալ գործառույթները: 
4. Նախագծի մշակման գործընթացում ներգրավված ինստիտուտները և անձինք.
         Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
5. Ակնկալվող արդյունքը.
Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կանոնադրության առաջարկվող փոփոխությունը հնարավորություն կընձեռի հուշարձանների ամրակայման, նորոգման, վերականգնման և դրանց տարածքների բարեկարգման գործընթացում հանդես գալ սեփական նախաձեռնություններով, առաջարկել հուշարձանների պահպանության, հանրահռչակման և ուսումնասիրության բնագավառում հեռանկարային, զարգացման ծրագրեր, նախագծեր, համագործակցել, պետության, տեղական ինքնակառավարման մարմինների, միջազգային կազմակերպությունների, ինչպես նաև մասնավոր հատվածի ներկայացուցիչների հետ:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը բխում է «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 7-րդ կետի հայկական ճարտարապետությունը բաժնի պահանջներից, քանի որ հուշարձանների ամրակայման, նորոգման և վերականգնման աշխատանքների իրականացումը հնարավորություն կընձեռնեի պահպանել հայ ժողովրդի ճարտարապետական ժառանգությունը հանդիսացող եզակի ճարտարապետական կոթողները։
[bookmark: _GoBack]«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը բխում է նաև Հայաստանի Հանրապետության կառավարության 2021-2026 թվականների ծրագրի 4.9 կետով հաստատված «Մշակույթ» բաժնի պահանջներից՝ համաձայն որի մշակութային ժառանգության ոլորտում պետական քաղաքականության հիմնական ուղղություններից է  հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովումը, ինչը ենթադրում է նաև հուշարձանների ամրակայման, նորոգման և վերականգնման աշխատանքների իրականացում։ Միաժամանակ, ՄԺԾ ծրագրով սահմանված են պատմության և մշակույթի հուշարձանների վերականգնման և գիտանախագծային փաստաթղթերի կազմման թիրախներ, որոնց ապահովման համար հայտարարվող մրցույթները հաճախ չեն կայանում, ինչով գործընթացը ձգձգվում է և սահմանված ոչ ֆինանսական ցուցանիշները չեն ապահովվում։ Հուշարձանների վերականգնմանն ուղղված՝ բյուջեից հատկացվող ֆինանսական միջոցների մեծացմանը զուգահեռ, ՊՈԱԿ-ին նշված գործառույթների ընձեռումը հնարավորություն կտա հուշարձանների վերականգնման գործընթացում ներգրավվել ավելի մեծ թվով բարձրագույն «Գ» դասի որակավորում ունեցող ճարտարապետների, ինչը կնպաստի պատմամշակութային ժառանգության վերականգնման մասնագիտական դպրոցի կայացմանը և ավելի երիտասարդ մասնագետների ներգրավվմանը հուշարձանների վերականգնման և պահպանության գործին, որն էլ իր հերթին բխում է ՀՀ կառավարության 2021-2026 թվականների ծրագրի 4.9 կետով հաստատված «Մշակույթ» բաժնի «պատմամշակութային ժառանգության վերականգնման մասնագիտական դպրոցի կայացումը» կետի պահանջներից:
7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.

